
Վերջին տասնամյակներում, մասնավորապես Հայրենական Մեծ պատե-
րազմից Հետո, մեր ռեսպուբլիկայում խոշոր և ինտենսիվ աշխատանք է կա-
տարվել հայ ժողովրդի պատմության ուսումնասիրության բնագավառում։ Այղ 
աշխատանքը առավելապես կենտրոնացած է ^ղել ՀՍՍՌ Գիտությունների, 
ակադեմիայի Պատմության ինստիտուտում։ 

Մեծ թափ ու ծավալ են ստացել մեր ժողովրդի պատմության նյութական 
կուլտուրայի Հուշարձանների ուսումնասիրությունը, սկզբնաղբյուրների I/ 
փաստաթղթերի Հրատարակությունը։ Տա կավին պատերազմ ից առաջ ձեռնարկ-
ված Կարմիր Բլուրի և Ղվինի Հնագիտական պեղումները մի նոր թափով վեր-
սկսվեցին պատերազմ ից Հետոг Ավելի ուշ, զուգաՀեռաբար, պեղումներ սկըս֊ 
վեցին Գաոնիում, Արին-բերդում, Շ են գա վիթում և վերջին տարիներս Հայտ — 
նա բերած Լճաշենի բնակավայրերում։ Հն ագիտական պեղումները, վիմագիր 
արձանագրությունների, Մ ատենադարանի ձեռագրերի Հիշատակարանների 
մանր ժամանակագրությունների, հա լ- ռուս ական Հարաբերությունների արխի-
վային վավերագրերի ժողովածուների և այլ սկզբնաղբյուրների Հրատարակու-
թյունը Հսկայական նյութեր տվեցին Հայաստանի Հին ու Հնագույնf վաղ և ուշ 
միջնադարի պատմության վերա բեր յալ։ 

Նոր պատմության և սովետական Հասարակության պատմության գիտա-
կան լուսաբանության Համար մեծ նշանակություն ունեցավ գյուղացիական 
շարժումների, առաջին բուրժուա՛ դեմոկրատա կան ռևոլյուցիայի, Հոկտեմբեր-
յան սոցիալիստական Մեծ ռևոլյուցիայի և Հայաստանում սովետական կար-
գերի Հաստատման վերաբերյալ փաստաթղթերի և այլ նյութերի Հրատարա-
կությունը։ 

Նոր դարի և սովետական շրջանի պատմության Հարցերի ուսումնասիրուէ 
թյան Համար կարևոր նշանակություն ունեն նաև Հրատարակության պատ-
րաստվող «Արևելյան Հայաստանի միացումը Ռուսաստանին» և <rԿուլտուրա-
կան շինարարությունը Հայաստանումx> վավերագրերի ժողովածուները։ 

Սկզբնաղբյուրների Հայտնաբերմանն ու Հրատարակմանը զուգաՀեռ և 
նրանց րնձեռած նյութի ուսումնասիրության Հիման վրա լայնորեն ծավալ-
վեցին գիտա-Հետազոտական աշխատանքները։ 

Վերստին Հետազոտվեցին ու վերագնաՀատվեցին ոչ միայն արդեն ուսում-
նասիրված մի շարք պրոբլեմներ, այլև մինչ այդ բավարար ուշադրության 
չարժանացած առանձին թեմաներ» Այդ ուսումնասիրությունների շնորՀիվ գի-
տական Հասարակայնությանը և ընթերցողների լայն շրջաններին ներկայաց-
վեցին պալեոլիթի (Հին քարե դար), բրոնզե դարի, Հայ ժողովրդի ծագման, 
Ուրարտուի պատմության, ստրկատիրական Հարաբերությունների, միջնադար-
յան Հայաստանի արՀեստների ու քաղաքների, գյուղացիության պատմության 

սոցիալական շարժումների Հարցերին, ուշ միշնադարի սոցիալ-տնտեսական 
մի շարք խնդիրներին, Հայ Հասարակական մտքի պատմությանը նվիրված 
բազմաթիվ կարևոր աշխա տ ութսուններ։ 

Նոր շրջանի պատմության Հանգուցային Հարցերից ուսումնասիրվեցին 
18-րդ դարի վերջին քառորդի ազատագրական շարժումների, Հա յ ֊ ռուս ական 
Հարաբերությունների, Հայաստանը Ռուսաստանին միանալու, գյուղացիական 
ռեֆորմի ու կապիտալիզմի զարգացման, ագրարային Հարաբերությունների, 
Հայ իրականության մեջ նախամ արքս յան ռևոլյուցիոն դեմոկրատիայի, արև֊ 
մըտաՀայ Հասարակական գործիչների, մարքսիզմի տարածման ու առաջին 
բուրժուա ֊դեմոկրատ ական ռևոլյուցիայի պրոբլեմները և այլ թեմաներէ 

Սովետական Հայաստանի ամբողջական պատմությունը փաստորեն մշակ-
վել Է ետպատերազմյան շրջանում։ Համեմատաբար կարճ ժամանակամիջո-
ցում Հրատարակվեցին մենագրություններ, ժողովածուներ ու բրոշյուրներ, 
որոնք պատկերացում են տալիս Սովետական Հայաստանի ավելի քան քառա-
սուն տարվա պատմության Հիմնական Էտապների մասին։ 

Սկզբնաղբյուրների Հրատարակումն ու Հետազոտական աշխա տանքների 
ծավալումը Հնարավոր դարձրին ընդՀանրացնող ամփոփիչ բնույթի աշխա-
տությունների ստեղծումը։ Պատմության ինստիտուտը նախապատրաստեց և 
50-ական թթ՛ սկզբներին Հրատարակեց Հայ ժողովրդի Հնագույն շրջանից մինչև 
մեր օրերն ընդգրկող պատմության ե ռահ ատ որ ձեռնարկ։ ճիշտ Է, այդ ձեռնար-
կը շարադրված Էր Հիմնականում րստ միջնակարգ դպրոցի աշակերտության 
պաՀանջների և որոշ չափով սխեմատիկ բնույթ Էր կրում, այսուՀանդերձ՝ դրա 
ստեղծումը մեր պատմագրության կողմից մի խոշոր առաջընթաց քայլ Էրէ 
ԵռաՀատոր ձեռնարկի մեջ ընդՀանուր գծերով ամփոփված են ոչ միայն սովե-
տաՀայ պատմագրության նվաճումները, այլև լուծված են մի շարք պրոբլեմ-
ներ, մասնավորապես Հայ ժողովրդի պատմության պերիոդիզացիայի Հետ 
կապված որոշ Հարցեր։ 

Ինչպես Հայտնի Է, անհատի պաշտամունքի վնասակար Հետևանքների 
ՀաղթաՀարումը սկսվել Էր տակավին ՍՄԿՊ XX Համագումարից։ ՍՄԿՊ XX Հա-
մագումարից Հետո պարզ դարձան նախորդ տարիների պատմագրության այն-
պիսի թերություններ է ինչպիսիք են ժողովրդական մասսաների դերի, Հատ-
կապես ետպատերազմյան շրջանի պրոբլեմների անբավարար լուսաբանումը, 
պատմության գունազարդումը և ուրիշ թերացումներ։ Համագումարը դրեց սո-
վետական պատմագիտական բոլոր աշխատանքների արմատական վերակա -
տւուցման սկիզբը։ Սովետական ամբողջ պատմագրության մեջ սկսվեց ստեղ-
ծագործական աշխուժություն, որն ամենից առաջ արտաՀայտվեց խոշոր, ընդ-
Հանրացնող կոլեկտիվ աշխատությունների Հրատարակությամբ։ 1955 թ. սկրս-
վեց և շուտով կավարտվի ((Համ աշխարհ ա յին պատմության3> տասհատորյակի 
Հրատարակությունըէ Հրատարակվել են «Հայրենական Մեծ պատերազմի պատ -
մոլթյոլն» վեցՀատորյակի երեք Հատորները, ավարտվեց ՍՍՌՄ-ի aՔաղս։-
քացի ակ ան պատերազմի պատմությանD ՀինգՀատորյակի Հրատարակությունը։ 
Մեզ մ ոտ է սովետահայ պատմագրության ստեղծագործական առաջընթացը ար-
տաՀայտվեց թեմատիկայի ակտուալացմամբ, ուսումնասիրությունների խորաց-
մ ամբ, մինչ այդ Հետազոտության նյութ չդարձած կամ գրեթե չուսումնասիր-
ված թեմաների մշակմամբ։ 

ՍՄԿՊ XX համագումարից հետո առաջացած որոշ աշխուժացումը ցույց 
տալու համար բավական է թեկուզ համառոտակի ակնարկ ձգել Պատմության 
ինստիտուտի վերջին տարիների կատարած աշխատանքների հիմնական ար-
դյհէնքն երի վրա ։ 

Վերջին հինգ֊ վեց տարիների ընթացքում и ո վետ ական Հայաստանի պատ -
մ ութ յան մշակում ը զգալիորեն բարելավվել Է ոչ միայն նրանով, որ քանակա-
կան տեսակետից ավելի շատ աշխատություններ են հրատարակվել, այլև թե-
մատիկան ավելի բազմազան, փաստական նյութով ավելի հագեցված Է դար-
ձեր Նշանակա լից աշխատանք Է կատարվել Ս ո վետ ական Հայաստանի պատ-
մության առանձին Էտապների ամբողջական ուսումնասիրման ուղղությամբ։ 

Բավական լուրջ քայլեր են արվել Սովետական Հայաստանի բանվոր դա-
սակարգի պատմություն ստեղծելու, սոցիալիստական շինարարության տարբեր 
Էտապներում նրա դերը և ստեղծագործական փորձը ընդհանրացնելու ասպարե֊ 
զում։ Կարևորագույն այս խնդրի իրականացման համար խոշոր նշանակու-
թյուն ունի Հայաստանի սոցիալիստական քաղաքների, առանձին գործարան֊ 
ների ու սովխոզների պատմության ուսումնասիրությունը։ Այս բնագավառում 
ևս ինստիտուտը որոշ հաջողությունների Է հասել։ 

Ինստիտուտին կից գործող Հայաստանի գյուղատնտեսության և գյուղա-
ցիության պատմության հանձնաժողովը բավական գործունեություն Է ծավա-
լել նախասովետական շրջանի ագրարային հարաբերությունների պա տմ ութ յան 
ուսումնասիրման բնագավառում։ 

Հանրահայտ Է, որ մեր ժողովրդի ամբողջական պատմությունը անհնար 
Է ներկայացնել առանց նրա բաղկացուցիչ մասը կազմող հայ գաղութների պատ ֊ 
մ ութ յան։ Հայ ժողովրդի պատմական ճակատագրի հետևանքով աշխա րհով մեկ 
սփռված հայ գաղութները ոչ միայն կապված են եղել մայր հայրենիքի հետ, 
այլև նշանակա լից, հաճախ շատ կարևոր դեր են խաղացել հայ ժողովրդի հա֊ 
սարակական-քաղաքական ու մշակութային կյանքումf և առանց այդ գաղութ-
ների ուսումնասիրության մեր ժողովրդի պատմությունը միակողմանի, թերի 
կլինի։ Չնայած այս անառարկելի ճշմարտությանը, մինչև վերջերս հայ գաղութ-
ների ուսումնասիրությ/էւնը ան ուշադրության Էր մատնված, համենա յն դեպս 
այդ ուղղությամբ որևէ կազմակերպված աշխատանք չէր տարվում։ 

1959 թա* Պատմության ինստիտուտում կազմակերպվեց գերազանցապես 
հայ գաղութներով զբաղվող հատուկ սեկտոր, որտեղ ուսումնասիրվում է Ղրի՜ 
մի, Նոր Նախիջևանի, Աստրախանի, 4*րիգորիոպոլի, Բուլ զա րիայի հայկական 
գաղութների պատմությունր և շուտով կավարտվեն դրանց վերաբերյալ առան-
ձին մենագրություններ։ Սեկտորը առաջիկայում ավելի կծավալի իր գործու-
նեությունը առավել լայնորեն ընդգրկելով արտասահմանյան հայ գաղութների 
պատմ ությունը։ 

Ուկրաինական ՍԱՌ Գիտությունների ակադեմիայի Լվովի Հասարակական 
գիտությունների ինստիտուտի պատմ ութ յան բաժնի հետ գիտական կապեր են 
ստեղծվել և փոխադարձ համաձայնությամբ նրանք զգալի գործունեություն են 
ծավալել տեղի լեհական ու ուկրաինական հարուստ աղբյուրների հիման վրա 
Արևմտյան Ուկրաինայի հայ գաղթավայրերի պատմությունը բազմակողմանիով 
բեն ուսումնա սիրելու համար։ Ինստիտուտն արդեն հրատարակության է հանձ-
նել Տոլ. fh. !*աշկևիչի (гԱրևմտյան Ուկրաինայի հայ գաղութների պատմա-
գրությունը 16—19-րդ դդ*» ուշագրավ աշխատությունը։ Մինչև 1965 թ. հրա-



/J Պատ մ ութ չ ան ինււսէիտուտի խնդիրները 

սւ արա կութ յան են պատրաստվելու <rՈւկրաինայի հայկական գաղութները 15— 
18֊րդ դարերում յ» փաստաթղթերի և նյութերի ժողովածուն, <rՈւրվագծեր Ուկրա-
ինայի Հայ գաղութների պատմությանа մեն ա գրությունը յ «Լվովի հայ գաղութի 
պատմությունից 14—15-րդ դդ՚*>, օ՞Հայերի դերը Լվով քաղաքի առևտրում 14 — 
16-րդ դարերում а, «Հայերր և նրանց դերը Ուկրաինայի արվեստի զարգացման 
գործում 14 — 18-րդ դդ.», «Մխիթար Գոշի դատաստանագիրքը և նրա կիրա -
ոումր Լվովում 15—18-րդ ղդ*», «Ուկրաինայի հայ գաղութների ազգագրական 
ուսումնասիրությունրյ) հոդվածներր և այլ ուսումնասիրություններ» 

Ինչպես հայտնի Է, մինչև վերջերս ետհ ո կտեմ բեր յան ժամանակաշրջանի 
սփյուռքահայության կյանքի ոչ միայն քիչ թե շատ կարևոր խնդիրներ, այլ 
ուղղակի սփյուռքահայ պատմ ութ յան հետ կապված որևէ հարց ուսումնասի-
րության նյութ չէր հանդիսանում։ Գրեթե տրադիցիա դարձած այդ սխալ պրակ-
տիկան խա խտելու համար ևս Ինստիտուտը որոշ աշխատանք է ծա վալեր 

Այսպես, 1961 թվականին ավարտվել կամ գրեթե ավարտվել են հետևյալ 
ուսումնասիրությունները* Հ. Մ ելի քսեթյանի «Սփյուռքահայերի • հայրենադար-
ձությունը Սովետական Հայաստան 1921 — 1925 թթ.» աշխատությունը/ որի 
մեջ հեղինակը վեր է հանել համ աշխարհային առաջին պատերազմ ի տարիներին 
արևմտահայության զանգվածային կոտորածներր և բռնա գաղթեց ում ր դեպի 
արաբական անապատները։ Արխիվային փաստաթղթերի և պարբերական մա-
մուլի նյութերի հիման վրա հեղինակը ցույց է տվել Սովետական Հայաստանի 
կառավարության և Կոմունիստական պարտիայի հոգատար վերաբերմունքր, 
նյութական օգնությունն ու բարոյական աջակցությունը արևմտահայ գաղթա-
կանության նկատմամբ, հանգամանորեն լուսաբանել է սփյուռքահայ աշխա-
տավորների 1921 —1925 թվականների ներգաղթը։ 

Հունաստանի հայ գաղութի 1917—1927 թթ. տասնամյա պատմությանն է 
նվիրված Պ. Կ ո կինոս ի ուսումնասիրությունը։ Մենագրության մեջ լուսաբան-
վում է հունահայ գա ղութի հասարակական- քաղաքական կյանքը, հայ աշխա-
տավորներին Հունաստանի ռևոլյուցիոն շարժումների մեջ ընդգրկելու Հունաս-
տանի կոմպարտիայի գործունեությունր, հայ և հույն բանվորների համատեղ 
պայքարր և այլ հարցերt 

<(Սփյուռքահայ առաջադիմական ուժերի պայքարը դաշնակցության դեմ 
հետպատերազմյան շրջանում л մենագրության մեջ Լ. Խուրշուդյանը ուսումնա-
սիրելով և վերլուծելով սփյուռքահայ իրականությունը, ցո49 է տալիսյ թև 
որոնք են հայկական առաջադիմական ուժերը միջազգային զարգացման արդի 
փուլում և թե երկու լագերների գոյության պայմաններում ինչպես են նրանք 
պայքարում իմպերիալիզմի, գաղութատիրության և դաշնակցության դեմ։ Բազ-
մակողմանիորեն քննարկվում է ու գնահատվում հնչակյան և ռամկավար պար-
տիաների գործունեությունր։ 

Ընդլայնվել է հին և միջնադարյան Հայաստանի պատմության աղբյուրա-
գիտական բազան։ Ավարտվել և հրատարակության է պատրաստվել Հայաս-
տանին և հայերին վերաբերող լատինական և բյուզանդական աղբյուրներր։ 

Հայաստանում արաբական տիրապետության և դրան անմիջապես հաջոր-
դած զարգացած ֆեոդալիզմի ժամանակաշրջանի տնտեսական-քաղաքական 
հարցերի լուսաբանման համար շատ կարևոր նշանակություն ունի Հայաստանի 
արաբական էմիրությունների պատմության ուսումն ասիրութ յունը։ Արդեն 
ավարտվել և հրատարակության է պատրաստվում «Արաբական էմիրություն-



Պատմության ինստիտուտի խնդիրները ff* 

ներր Հայաստանում 9 —11-րդ դդ՛)) (Հեղինակ Ա. Տեր-՚Լևոնդյան ) մենագրու-

թյունր, որը շարադրված է հայկական, արա թական ու րյուզանդական աղբյուր-

ների հիման վրա։ Թուրքական աղբյուրների օդտագործմամբ շարադրված է և 

շուտով կավարտվի «յալալիների շարժումր և 16—17~րդ դդ• արևմտահայ աշ-

խատավոր մասսաների դրությունը)) ցարդ չլուսաբանված թեման (հեղինակv 

Մ. քէուլալյան )։ 

Տպագրության է պատրաստված «Հա յ-ռուս ական հարաբերությունները 

18-րդ դարի առաջին քառորդումо փաստաթղթերի և նյութերի ժողովածուն Աշ» 

Հովհաննիսյանի ընդարձակ առա շարանով։ 

Հրատարակության պրոցեսում են V * Երեմ յանի «Հայաստանը ըստ 7-րդ 

դարի «ԱշխարհացույցիX) քարտեզր ծավալուն բացատրական տեքստով, Վ. 

Հակոբյանի կազմած «Կանոնգիրք հայոց» ժողովածուի առաջին հատորը, Հ» 

Անաս յանի «17-րդ դարի արևմտահա յ ազգային-ազատագրական շարժումների 

պատմությունից)), Ա, Մնացական յանի «Լեն ինը և հայ ժողովրդի պատմական 

ճակատագիրը» մենագրությունները և մի շարք այլ ուսումնասիրություններ 

V ո վետ ական Հայաստանի պատմության վերաբերյալ։ 

Անհրաժեշտ է սակայն պարզ ու որոշակի ասել, որ ՍՄԿՊ XX համա գոլ-

մարից հետո րնկած ժամանակամիջոցում, չնայած պատմական գիտություն-

ների բնագավառում կատարված դրական աշխատանքին, հաճախ իրենց զգաց-

նել էին տալիս անհատի պաշտամունքի շրջանից որդեգրված արատավոր տրա-

դիցիաները՝ գիտական շտամպը, երևույթների մեխանիկական ըմբռնումը, 

մտավախությունն ու ինքնաապահովագրում ր։ 

Եվ թերևս պատմագրությունր լիովին չազատագրվեր այդ տրադիցիաներից, 

եթե Պարտիայի լենինյան Կենտրոնական Կոմիտեն ժամանակին վճռական մի-

ջոցների չդիմեր և չջախջախեր հա կա պարտիական խմբին, որբ փորձում էր 

հարություն տալ մեռած, սակայն անթաղ մնացած անհատի պաշտամուն-

քին, եթե պարտիայի XXII համագումարր վերստին չարծ արծեր այդ հարցերր։ 

ՍՄկՊ XXII ։համագումարը իրոք պատմ ական համա դում ար էր ոչ միայն 

Սովետական Միության տնտեսական, հասարակական-քաղաքական կյանքում, 

արդի միջազգային ասպարեզում, այլ նաև հասարակական գիտությունների և 

մասնավորապես պատմական գիտության զարգացման համար։ 

Համագումարր պարզորոշ ցույց տվեց, թե հասարակական գիտություն-

ների ասպարեզում գիտական մտքի զարգացման ինչպիսի խոչընդոտներ էր շա-

րունակում հարուցել Ստալինի անձի պաշտամունքր և թե որքան լուրջ աշխա-

տանք է պահանջվում անց յալի վնասակար հետև անքներր ամբողջովին վերաց-

նելու համար։ Միաժամանակ պարզ դարձավ, որ անհատի պաշտամունքի ար-

մատական վերացում ր հասարակական գիտությունները կազատագրի 

սուբյեկտիվիստական սխալների բեռից, այն տխրահռչակ «կոնյուկտուրշչինա-

յիցւ> ու դոգմատիզմից, որր խանգարում էր գիտական ստեղծագործական աշ-

խատանքին։ 

Պատմ ա գիտության զարգացումն ա րդելա կող այդ երևույթներին մեկընդ-

միշտ վերջ տալու համար անհրաժեշտ է նախ և առաջ պարզ պատկերացում 

կազմել, թե որո՛՛նք են անհատի պաշտամունքի վնասակար ազդեցության հե-

տևանքները և ի՛նչ ձևերով են դրս ևորվել պատմ տգիտության մեջ։ 

Որոշ ընկերներ անհատի պաշտամունքի դեմ մղվող պայքարը փաստորեն 

Հանգեցնում են սոսկ նրանt որ իրենց աշխատություններում չեն հիշատակում 



Տ Պ ա ամ ութ յան քէն ստի տուտ է խնդիրները 

U տալին ի անունը և նրանից մեջբերումներ չեն կատարում։ Վերջին հինգ-վեց 
տարում հիմնականում այսպիսի պարզեցված, մակերեսային եղանակով Է 
րնթացել պատմագիտության մեջ անհատի պաշտամունքի դեմ մղվող պայ-
քարը։ 

Անհատի պաշտամունքի վնասակար հետևանքը արտահայտվել Է նախ՝ 
նրանով, որ Ստա լինը սուբյեկտիվիստական մեկնություններ Է տվել շատ իրա-
դարձությունների և մշտապես մեծացրել սեփական դերը պատմության մեջւ 
Մասնավորապես ռուսական ռևոլյուցիաների ժամանակաշրջանի և սոցիալիս-
տական շինարարության վերաբերյալ աշխատությունները գրվում Էին միայն 
անձամբ Ստալինի և նրա գործունեության հետ կապված գործիչների ու փաս-
տերի մասին։ Այս ասպարեզում պատմական ճշմարտությունը վերականգնելու 
ուղղությամբ ՍՄԿՊ XX համագումարից հետո որոշ հաջողություններ են ձեռք 
բերվել, սակայն, կատարված աշխատանքը դեռևս հեռու Է բավարար լինելուց։ 
Այլ կերպ ինչպե՛ս կարելի Է բացատրել, որ լենինյան գվարդիայի մի շարք 
պայծառ բոլշևիկների, պարտիական ու պետական նշանավոր գործիչներիէ ինչ-
պեսt օրինակ՝ Ս, Լուկաշինի (Ս՛ Սրա պիոն յանՍ, Տեր-Գաբրիէլյանի և ուրիշնե-
րի կյանքի ու գործունեության մասին սովետահայ պատմագրությունը մինչև օրս 

մի համառոտ ակնարկ անգամ չի տվել, Էլ չենք խոսում ընդհանրացնող, ծավալուն 
աշխատության մասին, որին նրանք միանգամայն արժանի են։ Լուկաշինի և 
մյուսների մասին պատմական իրողությունը վերականգնելը դեռևս քիէ Է1 

Նրանց անբիծ կյանքն ու գործը լավագույն տիպար են նոր սերնդի համարէ 
Նրանց մասին գրված աշխատությունը զգալի դեր կխաղար երիտասարդս։թյան 
դաստիարակության գործում* 

Սակայն Ստալինի անձի հետ կապված երևույթներին օբյեկտիվ մեկնա-
բանություն տալը անհատի պաշտամունքի վնասակար հետևանքները վերացնե-
լու միակ ուղին չէէ Կարևորն այն Էf որ 30-ական թթ՛ սկզբներին սկսվել և 
ժամանակի ընթացքում արմատավորվել Է ուսումնասիրության միակողմանի, 
անգամ, կարելի Է ասել, սխալ մեթոդ։ 

XXII համագումարի որոշումների ոգով և այդ դիտակետից գնահատելով 
ու վերագնահատելով մեր անցյալ 3 0 - ա մ յ ա պատմագրության նվաճումներն ու 
թերացումները՝ դժվար ՉԷ հետևեցնել, ՈՐ ներկայումս դոգմատիգմի, « կ ո ն յ ա կ -
տուրջչինսւյի», փաստերի նկատմամբ կամայական վերաբերմունքի դեմ մդվոո 
պայքարը, պատմականության մարք ս-լենինյան սկգբուն ք ի ու պատմական 
ճշմարտության լ՛իարժեք վերականգնումն է պատմագիտության մեջ, անհատի 
պաշտամունքի վնասակար հետԱանքների վերացման ոեալ ուղին: 

Պատմական որոշ ժամանակաշրջանից սկսած մինչև ՏՕ-ական թվական-
ների կեսերը հ ասա րա կական գիտությունների և մասնավորապես պատմագի-
տության բնագավառում անհրաժեշտ և անառարկելի պահանջ Էր դարձել 
Ստալինի աշխատություններից ցիտելրւ Իսկ եթե ցիտելու հնարավորություն 
չէր լինում, ապա հարմարեցնում, կամ ուսումնասիրվող թեմային գրեթե 
չառնչվող մեջբերումներ էին կատարվումւ Ժամանակի ընթացքում ցիտատնե-
րով վահանավորված աշխատությունների առջև ճանապարհ հարթելը և այն 
անխոցելի դարձնելը այն աստիճան տարածվեց ու արմատավորվեց, որ հա -
ճախ ցիտատներր սկսեցին փոխարինել փաստերին։ Հոգ չէ, որ այս կամ այս 
գրույթը ապացուցելու բավարար փաստերը բացակայում էին կամ առհասա-
րակ գոյություն չունեին։ Կարևոր էր համ արվում փնտրել և գտնել ցիտատ, իսկ 



Պատմության ինստիտուտի խնդիրները ff* 

եթե այդպիսին չկար՝ որևէ Համընդհանուր միտք և դրանով ցույց տալ իր դը-
րույթի ճշտությունը, գիտականությունը։ 

Զարմանալի չէ, որ այդ պայմաններում երևան էին գալիս գրեթե փաս-
տազուրկ, իրականությունից կտրված, սխեմատիկ աշխատություններ։ 

Կատարվում էր նաև հակառակ պրոցեսը։ Աշխատությունները այնքան 
էին ծանրաբեռնում փաստերով ու նյութերով, որ դրանք վերածվում էին մի 
էմպիրիկ շարադրանքի և կրում զուտ փաստագրական բնույթ՝ առանց Համա-
պատասխան վերլուծության և Հետևություններիt 

Պարզ է, որ երկու դեպքում էլ նման աշխատությունները ընթերցողների 
մոտ լավ ընդունելություն չէին կարող գտներ 

Մի քանի խոսք պատմության Հարցերին նվիրված Հետազոտություններում 
դեռևս նկատվողէ մեր կարծիքով ուսումնասիրության ոչ ճիշտ մեթոդի մա սինէ 

Ինչպես Հայտնի Է, պատմական ամեն մի ֆորմացիայում դեռևս առկա 
են լինում նախորդ դարաշրջանի մնացուկները և նոր Հասարակական-տնտե-
սական Հարաբերությունների սաղմերը։ Հետևաբար պատմական ամեն մի 
կոնկրետ շրջանի .բարդ պրոցեսը լավ Հասկանալու և ճիշտ Հետևությունների 
Հանգելու Համար Հույժ կարևոր Է փաստերի բազմակողմանի վերլուծությունր, 
տվյալ երևույթին բնորոշ, տիպիկական փաստերր ճանաչելր և դրանք ճիշտ 
գնաՀատելը։ Այլապես Հեշտությամբ կարելի Է սխալվեր Մեր միտքն ավելի 
կոնկրետացնելու նպատակով բերենք մի այսպիսի օրինակ։ Միջնադարյան 
Հայաստանում վերածննդի գոյության տեսակետը պաշտպանող գիտնական-
ները վարձու աշխատանքի, դրամական Հարաբերությունների և գրեթե ամենու-
րեք ֆեոդալիզմին և ոչ միայն ֆեոդալիզմ ին Հատուկ նման երևույթների վերա-
բերյալ որոշ փաստեր բերելով և այլ երկրների ու այլ и ո ցիա լ-պատ մ ական մի-
ջավայրի ծնունդ Հանդիսացող երևույթների Հետ անալոգիաներ անելով փոր-
ձում են ապացուցել վերածննդի Համար տնտեսական բազա Հանդիսացող 
կապիտալիստական Հարաբերությունների կամ նրա կացութաձևի սաղմնավո-
րումըէ 

Պատմական զարգացման այս կամ այն Էտապում Հասարակական ֊տնտե-
սական բարդ պրոցեսում տվյալ դարաշրջանին բնորոշ, այն բնութագրող երե-
վույթները ճանաչելր Հույժ կարևոր կ գիտական ուսումնասիրության Համար, 
այլապես անխուսափելի Է դառնում սխալվելըէ 

ԱնՀատի պաշտամունքի շրջանում ծաղկող դոգմատիզմը իրեն զգացնել 
Էր տալիս նաև մ արքս ի ղմ-լենին ի զմ ի կլասիկների աշխատություններից օգտը-
վելիսէ Մ արքս-լենին յան ուսմունքով զինվելուն, այդ ուսմունքով ամենուրեք 
և ամեն ժամանակ առաջնորդվելուն, գիտական աշխատանքներում այն Հըմ -
տորեն կիրառելուն երբեմն փոխարինում Էին մարքսիզմի կլասիկներից ան֊ 
Հարկի մեջբերումները (ընդ սմին Հաճախ Հարմարեցնելով ցիտատները կամ 
կամայականորեն վարվելով դրանց Հետ), փաստերն արՀամարՀելու դյուրին, 
բայց անխրախուսելի եղանակը։ 

Անտեսվում Էր, վերջապես, այն Հանդամանքր, որ կարելի Է գիտական, 
մարքսիստական տեսակետից առավել կուռ աշխատություն դրել և նույնիսկ 
մեջբերումներ չկատարել մարքսիզմի կլասիկներից և ընդՀակառակն, Հնարա-
վոր Է, որ աշխատությունր լեցուն լինի ցիտատներով, սակայն այն մարքսիս-
տական տեսակետից տառապի մակերեսայնությամբ և անգամ լուրջ թերու-
թյուններով։ 

Գիտական կոնկրետ խնդիրներ ուսումնասիրելիս մ արքս ֊լենին յան ուս-
մունքը Հմտորեն կիրառելու և փաստական նյութը օբյեկտիվորեն ընդՀանրաց-
նելու անկարողության Հետևանքով է, որ Հայ ժողովրդի պատմության գլխավոր 
խնդիրները լուսաբանելիս, երբեմն տրամագծորեն Հակառակ տեսակետներ 
ունեցող Հետ աղոտ ո գները իրենց դրույթները Հիմնավորելու Համար երկուստեք 
բերում են նույն փաստերը և ցիտում մարքսիզմի նույն կլասիկներից։ 

ԱնՀատի պաշտամունքի վնասակար Հետևանքները արտաՀայտվել եհ 
պատմության մոգեռնացման՝ Հաճախ ցանկալին իրականության տեղ ընդունելու 
ուսումնասիրության արատավոր եղանակի մեջ ևս։ Մի շարք Հետազոտություն-
ներում օրինակ, Հարցերը առաջ են քաշվում և մեկնաբանվում այնպիսի եղա֊ 
նակով, որ կամա թե ակամա դուրս է գալիս, թե բոլշևիկյան պարտիայի, 
բոլշևիզմ ի գաղափարները իրենց առաջացման օրից Համակել են ժողովրդական 
մասսաներին այն աստիճան, որ առաջին բուրժուա֊դեմոկրատական ռևոլյու֊ 
ցիայի տարիներին աշխատավորական մասսաները գրեթե ամբողջությամբ Հա-
մախմբված գնում էին այդ պարտիայի Հետևից։ Այդ նույն բանը արդեն առա֊ 
վել անառարկելի էր Համ ա բվում 1917 թ. փետրվարյան ռևոլյուցիա յի ժամա֊ 
նակ։ 

Նման գունազարդված, փաստերի Հետ Հաշվի չնստող միակողմանի մոսէե-
,ցումը, Հասկանալի է, ոչ միայն չի ծառայում իր նպատակին, այլև կարող է 
Հակառակ արդյունքի Հանգեցնելг Անկախ ուսումնասիրողի կամքից ու ցանկու֊ 
թ յունից, օբյեկտիվորեն նսեմացվում է բոլշևիկյան պարտիայի մղած դժվարին 
պայքարը բուրժուական պարտիաների ու զանազան Հոսանքների դեմ մասսա֊ 
ների մեջ մեծամասնություն գրավելու Համար, մի պա յքար t որը ինչպես Հայտ֊ 
նի է, Անդրկովկասի պայմաններում շարունակվեց մինչև 1920 թվականը։ 

Ինքնին Հասկանալի է, որ բոլշևիզմի գաղափարները, իրենց ծագման Հենց 
սկզբից Հարազատորեն արտաՀայտել են աշխատավորական մասսաների և 
՛առաջին Հերթին բանվոր դասակարգի իղձերն ու նպատակները, սակայն, ան֊ 
Հրաժեշտ է ցույց տալ, որ այդ գաղափարները աստիճանաբար, պատմական 
զարգացման որոշ շրջանում են դառնում մասսաների սեփականությունը։ 

Պ ատմական ության սկզբունքի պաՀպանումը, փաստերին գիտա կան բա -
.ցատրություն տալը, բուրժուա֊նացիոնալիստական պարտիաների մերկացման 
և բոլշևիկյան պարտիայի մղած Հերոսական պայքարի ամենամեծ ապացույցը 

•կարող է լինել։ 

ԱնՀատի պաշտամունքի Հետևանքով ստեղծվել էին այնպիսի պայմաններ, 
որ քաղաքական տեսակետից սուրf գիտական կնճռոտ Հարցերին չէին անդրա-
դառնում, սքողում, պարզապես խույս էին տալիս դրանցից։ Բերենք միայն մեկ 
օրինակ։ Հայաստանում 1905—1907 թթ* բուրժուա ֊դե մ ոկրատական ռևոլյու-
ցիային նվիրված շատ ուսումնասիրություններում պահանջվածից ավելի տեղ 
է հատկացվում ռևոլյուցիայի ընդՀանուբ, Համառուսական իրադարձություննե-
րի շարադրմանը, իսկ Հայ֊ադրբեջանական ընդՀարումների մասին՛, որով ալե-
կոծվում էր այն ժամանակ ամբողջ Հայ Հասարակայնությունն ու Անդրկովկասը, 
գրեթե։ չի խոսվում։ Անտեսվում է այն պարզ իրողությունը, որ այդ ընդՀ արում ֊ 
ների մասին խոսելն ու մարքսիստական, գիտական բացատրություն տալը մեծ 
չափով կբացաՀա յտի առաջին բուրժուա֊ դեմ ոկրատա կան ռևոլյուցիա յի տարի-
ներին Անդրկովկասում ստեղծված իրադրությունը, ռևոլյուցիայի Հետ կապ֊ 
ված շատ՛ Հարցեր, որ դրանով իսկ կմերկացվեն այդ ընդհարումների իսկական 

կազմակերպիչները՝ ցարիզմ ր ե ազգայնական պարտիաները, որոնք ա զգա ֊ 

մի շ յան ընդհարումներ հրահրելով ձգտում էին պառակտել ռևոլյուցիոն ուժերը։ 

Անկ ախ նրանից, մենք այդ մասին գրում ենք, թե ոչ, ներկայումս ապրում 

են այդ դեպքերի շատ ժամանակակիցներ ու ականատեսներ, իսկ շատերի հի-

շողության մեջ այլևայլ դրականության ու կենդանի խոսքի միջոցով տակավին 

թարմ է մնացել այդ կոտորածների ու նրա գործած արհավիրքների պա ամ ու֊ 

կթյունը։ Հետևաբար, հարցը կոծկելը կամ մի քանի ընդհանուր բնույթի դատո-

ղություններ անելը ընթերցողի մեջ կարող են միայն կասկած հարուցել տվյալ 

յյյշխատության գիտական լիարժեքության վերաբեր յա լ։ 

Այդ նույն ձևով մինչև վերջերս ուսումնասիրության նյութ չէին դարձել 

19-րդ դարի վերջի և 20-րդ դ. սկզբի ազգային-ազատագրական շարժման բազ-

մաթիվ խնդիրներ, 1918 թ\ Սարդար արա դի և Ղարաքիլիսայի հերոսական ճա-

կատամարտերը և այլ հարցեր։ 

Անհատի պաշտամունքի վնասակար հետևանքները ամենից ավելի ազդել 

են սովետական ժամանակաշրջանի պատմ ութ յան ուսումնասիրության վրա» 

Այդ առումով հատկապես անհրաժեշտ է ուշադրությունր կենտրոնացնել, առա-

ջին հերթին, Սո վետ ական Հայաստանի պատմ ութ յան գիտական մշակման, 

ժամանակի պահանջով թելադրված միակողմանիությունն ու թերությունները 

վերացնելու վրա։ 

Անվիճելի էf որ 30-ական թվականներին և նրանից հետո ընկած շրջանին 

վերաբերող մի շարք աշխատություններում լրիվ ՏՈԼՏ9 Լ^ն տրվում սոցիալիս-

տական շինարարության ընթացքն արգելակող դժվարություններն ու բացա սա-

կան մոմենտն ելւը։ թ՛երությունների և դժվարությունների մասին լոելը խեղա-

թյուրում ու դժգույն է դարձնում պատմ ական ռեալ իրականությունը և դրանով 

իսկ ակամա իջեցնում այն խոշոր հաջողությունների նշանակությունը, որի 

ականատեսն ենք հանդիսանում մենք։ 

Պատմագրության մեջ արմատավորված դոգմատիզմին ու սխեմատիզմին 

մեծապես նպաստում էին Սովետական ինչպես և նոր շրջանի պատմության ար-

խիվային փաստաթղթերի օգտագործման սահմանափակ հնարավորություննե-

րր, արխիվներից օգտվելու մի շարք արհեստական արգելքների ստեղծումը։ 

Հարկավոր է մեկրնդմիշտ արմատախիլ անել, թեկուզ և լռելյայն գոյու-

թյուն ունեցող, այն թյուր կարծիքր, ըստ որի պատմական ուսումնասիրության 

առարկա կարող են դառնալ միայն անցյալի հարցերր, համենայն դեպս արխի-

վային փոշիով ծածկված հարցերր։ 

Կ. Մարքսը և Վ. Ի» Լեն ինը ցույց են տվել ժամանակակից երևույթների, 

իսկ երբեմն նաև իրենց վախճանին չհանգած իրադարձությունների, գիտական 

խոր վերլուծության փայլուն օրինակներ։ 

Նորագույն ժամանակաշրջանի, այդ թվում Ա ո վետ ական Հայաստանի պատ-

մության ուսումնասիրությունր առավել դժվարին է ։ քանի որ այստեղ պետք 

է բացահայտվեն, ընդ որում գիտականորեն բացահայտվեն, ժամանակակից 

հարցերը, որի ականատեսն ենք մենք։ Դրանից բացի, այս շրջանը չունի ուսում-

նասիրության տրադիցիա, որբ մեծ չափով օգնում և ուղղություն է տալիս հե-

տազոտ ողին։ Սովետական շրջանով զբաղվող պատմաբանները քայլում են 

պատմագրության կարևոր, բայց դժվարին ճանապարհով։ 

Սովետական հասարակության տնտեսական, քաղաքական, մշակութային 

պատմ ութ յան, մասնավորապես նրա վերջին ժամանակաշրջանի սկզբնաղբյուր-

ներրճ փաստաթղթերն ու նյութերը ցրված են դեռևս չմշակված արխիվներում 
ու պարբերական մա մուլում ։ Ղա իր Հերթին լրացուցիչ դժվարություններ է Հա-
րուցում այդ շրջանի ուսումնասիրության Համարէ 

Սովետական ժամանակաշրջանի, մասնավորապես նրա 30-ական թթՀ. Հետո 
ընկած շրջանի պատմությունն ուսումնասիրողների առջև ծառացած Է մի բա-
վական լուրջ խնդիրք որի Հետ մշտապես Հաշվի պետք Է նստելէ Ղա այն Է, որ 
անՀատի պաշտամունքի շրջանի արխիվներն ու նյութերը տառապում են միա-
կողմանի ությամբ, տենդենցիոզությամբt 

Երբեմն միակողմանիորեն են ընկալվում պատմական թեմայի ակտուալու-
թյան և պատմագիտությունը կյանքին մոտեցնելու Հույժ կարևոր խնդիրները t 

Թեմայի ակտուալությունը միայն նրա ժամանակակից լինելով չի բնորոշ-
վում , չնայած այդ շատ կարևոր Հանգամանք Է, այլ նախ նրա Հասարակական 
նշանակությամբ և մյուս կողմից նաև այն կարևոր Հանգամանքով, թե որքա-
նով Է Հեղինակին Հաջողվել թեման ուսումնասիրել արդիականության դիրքե-
րից, նրանում արծարծվող Հարցերը լուծել գաղափարական բարձր մ ակար դա -
կովէ Հե տևաբար, բնավ զարմ անալի չպետք Է թվա, եթե ասենք, որ ժամանա-
կակից թեման երբեմն կարող են այնպիսի եղանակով ու որակով ուսումնա -

սիրվել, որ ակտուալ նշան ակություն չունենա և ընդհակառակն, Հին կամ Հնա-
գույն շրջանի թեմաները կարող են այնպիսի եղանակով ու որակով ուսումնա -
սՒրՎեւ» ՈՐ ունենան կարևոր ակտուալ նշան ակութ յունէ 

Հատկապես վերջին տարիներս պարտիան Հասարակական գիտությունները 
կյանքի Հետ կապելու, այն արտադրությանը մոտեցնելու Հրատապ պաՀանջն 
ավելի Է ուժեղացնում t 

Պ ատմ ութ յան բնագավառում այդ նշանակում Է առաջին Հերթին Հետա-
զոտել և լուսաբանել ներկա Էտապում բանվոր դասակարգի ու գյուղացիու-
թյան, սոցիալիստական քաղաքների ու գործարանների, սովխոզների ու կոլ-
տնտեսությունների պատմությունը և նման կարևոր թեմանի րէ 

Սա ճիշտ Է և անառարկելի, սակայն, պատմագիտությունը կյանքին մո-
տեցնելու պաՀանջը и ահ մ ան ափ ակ ել միայն դրանով, ինչպես կարծում են 
ոմանք, նշանակում Է տուրք տալ միակողմանի, պարզեցված պատկերացմանէ 

Պ ատ մ ական գիտությունը կյանքին մոտեցնել նշանակում Է նաև ստեղծել 
ընթերցող Հասարակայնությանը Հուզող, նրան գաղափարական սնունդ տվող, 
նրա Հոգեկան ու բարոյական դաստիարակությանը նպաստող և մտավոր պա֊ 
Հանջմ ունքները բա վարարող անցյալի Հասարակական Հարաբերությունները 
ճիշտ բացաՀայտող գիտական աշխատություններ։ 

ԱնՀատի պաշտամունքի պայմաններում լիարժեք գիտական-ստեղծագոր-
ծական ուսումնասիրությունների փոխարեն Հաճախ երևան Էին գալիս անար-

ժեք, սխեմատիկ, Հապճեպ գրված աշխատություններ, որոնք ոչնչով չէին կա-
րող բավարարել ընթերցողների և գիտության պահանջները, Հետևաբար և կը-
տըրված էին կյանքից, նրա առաջադրած խնդիրներից։ Դրանով է բացատրվում 
նաև այն Հանգամանքը, որ նման աշխատությունները շատ վատ էին սպառ-
վում ։ . , . - . ՝ 

Հաճախ ստեղծվում էին և այժմ էլ շաբունակում են ստեղծվել տվյալ 
թեմային և եղած նյութերին անՀամապատասխան, միանգամայն անՀարկի 
ուռճացված ստվարածավալ ուսումնասիրություններ, որի Հետևանքով Հրա-
պարակ են գաւիս ընդՀանուր, ՀսւնրաՀայտ երևույթների շարադրանքով ծան-

րաբեռնված Հաստափոր գրքեր։ Ստեղծվել են այնպիսի պայմաններ, որ 
առանձին դեպքերում, գիտական աշխատության կշիռը որոշվում է նրա ծավա-
լով, իսկ գիտաշխատողի մասին գաղափար կազմ ելու համար նկատի է առնը-
վում ոչ այնքան նրա կատարած ուսումնասիրությունների պատմագիտական 
արժեքը, որքան ծավալը և հատկապես աշխատությունների քանակը։ 

Պատահական չէ, որ վերջերս շատ սուր կերպով է դրվում աշխատություն-
ների որակը բարձրացնելու հարցը, չնայած որ գործնականում դեռևս քիչ բան 
Հ արվում այդ ուղղությամբ։ 

Բուրժուա կան պատմագրութ յան դեմ պայքարը, հասկանա լի է, սոցիա-
լիզմի և կապիտալիզմ ի միջև մղվող ընդհանուր գաղափարական պայքարի մի 
մասն էէ 

«Հասարակական գիտությունները այսուհետ և ևս, — ասված Է ՍՄԿՊ 
Ծրագրում, — պետք Է վճռականորեն հանդես գան բուրժուա կան գաղափարա-
խոսության դեմ, աջ սոցիալիստական տեսության և պրակտիկայի դեմ, 
ռևիզիոնիզմի և դոգմատիզմի դեմ, պաշտպանելով մարքսիզմևլենինիզմի 
սկզբունքների անա զարտ ությունր»* ։ 

Սովետահայ պատմագիտությունր ուրույն խնդիրներ ունի կատարելու նաև 
այս բնագավառում, մի կողմից՝ պայքարել հայ ժողովրդի, մասնավորապես 
նոր և նորագույն շրջանի պատմության խեղաթյուրումների դեմ, մյուս կող-
մից աջակցել սփյուռքահայ առաջադիմական գործիչներին, ռեակցիայի և 
համաշխարհային իմպերիալիզմի դեմ նրանց պայքարում, նպաստել նրանց 
քաղաքական և գիտական կողմնորոշմանրէ նրանց աշխատությունների հրա-
պարակմանը և այլնt 

Պատմական գիտությունը հզոր զենք Է հասարակական զարգացման օրի-
նաչափությունները ճանաչելու համար։ Պատահական չէ, որ ՍՄԿՊ Ծբ ա գրում, 
որպես պատմական գիտության կենտրոնական խնդիր, առաջ է քաշվում մարդ-
կային հասարակության զարգացման օրինաչափությունների բացահայտումր։ 

ՀՍՍՌ Գիտությունների ակադեմիայի Պատմության ինստիտուտը նախա-
ձեռնել է ռեսպուբլիկայի լավագույն մասնագետների ուժերով ստեղծելու հայ 
ժողովրդի պատմության ութհատորյակ։ Չնայած որ մեր ժողովրդի պատմ ու-
թյան ուսումնասիրությունը մեծ ու հարուստ անցյալ ունի, սակայն, այսպիսի 
ընդհանրացնող, գիտական-ակադեմիական աշխատություն առաջին անգամ է 
ստեղծվում ։ 

Բազմահատորյակում անցյալի պատմ ագրութ յան հարուստ նյութի, մաս-
նավորապես սովետահայ պատմ ագրութ յան հաջողությունների րնդհանրացու-
մով, ժամանակի անհրաժեշտությամբ թելադրված նրա սխալներն ու թերու-
թյուններր գիտական-ստեղծագործական աշխատանքով հաղթահարելու եղա-
նակով պետ{ք է բացահա յտվեն հայ ժողովրդի պատմության զարգացման աս-
տիճանական պրոցեսր, նրա յուրահատկություններն ու օրինաչափությունները։ 

<rԳիտության զարգացման անհրաժեշտ պայմանը, — ասված է ՍՄԿՊ 
Ծրագրում,—ընկերական ազատ բանավեճերն են, որոնք նպաստում են հասու-
նացած պրոբլեմների ստեղծագործական լուծմանըJ)2* 

1 ՍՄԿՊ Ծրագիր, Երևան, 1961, էշ 155։ 

2 նույն տեղում $ 



14 Պ ատ մ ութ չ ան ինստիտուտի խնդիրնե րր՝ 

Պատմության ինստիտուտի և ընդհանրապես սովետահայ պատմագրու 
թյան առջև ծառացած մեծ և պատասխանատու խնդիրները հնարավոր Է կեն 
սա գործել միայն նպատակասլաց կերպով բոլոր ուժերր մոբիլիզացնելու, պատ 
մական գիտության ասպարեզում աշխուժություն մտցնելու, գիտական ստեղ-
ծագործական բանավեճեր ու հրապարակային քննարկումներ կազմակերպէ 
լու եղանակով։ 

Վ. Р. ք*ԱՐԽՈՒԳԱՐ31Ու 
(ՀՍՍՌ ԳԱ Պատմության ինստիտուտի 

ղիաբարաու դար )։ 


